
Tusagassiuutinut nalunaarut 

 

Ilisimatusarfimmi ilisimatusarnermut immikkoortortanut marluk pisortanngorput 

Ilisimatusarfimmi februaarip aalaqqaataaniit immikkoortortanut marluk pisortanngortinneqassapput, 

tassalu Inuiaqatigiilerinermut Tusagassiornermullu Immikkoortortamut aamma 

Upperisarsiornermut, Oqaasilerinermut Oqaluttuarisaanermullu Immikkoortortamut.  

Ilisimatusarfiit taakku marluk pilersinnerinut siunertaavoq  suliassaqarfiit 

sunniivigeqatigiinnerunissaat aamma ilisimatusarnermi suliassaqarfiit akornanni 

suleqatigiinnerulernissaq. Tamanna ilinniartut ilisimasaqalernissaanut iluaqusersuiinnarani aamma 

inuiaqatigiit iluanni suleqateqarnermut paasissutissiisarnermullu iluaqusiissaaq. 

• Inuiaqatigiilerinermut Tusagassiornermullu Ilisimatusarfik makkuninnga 

immikkoortortaqassaaq: 

• Inuiaqatigiilerinermut Immikkoortortaqarfik 

• Tusagassiornermut Immikkoortortaqarfik 

• Isumaginninnermmut Immikkoortortaqarfik 

• Aningaasaqarnermut Aqutsinermullu Immikkoortortaqarfik: Naatsorsuutigineqarpoq 

HA-mut ilinniarneq septembarip aallaqqaataani aallartinneqassasoq   

 

• Inuiaat Piorsarsimassusaanut, Oqaasilerinermut Oqaluttuarisaanermullu Ilisimatusarfik 

makkuninnga immikkoortortaqassaaq: 

• Inuiaat Piorsarsimassusaanut Oqaluttuarisaanermullu Immikkoortortaqarfik 

• Upperisarsiornermut Immikkoortortaqarfik 

• Oqaasilerinermut, Atuakkialerinermut Tusagassiuutilerinermullu 

Immikkoortortaqarfik 

• Nutserinermut Oqalutaanermullu Immikkoortortaqarfik 

Inuiaqatigiilerinermut Tusagassiornermullu Ilisimatusarfimmi pisortanngussaaq, Cand. Psyk. Mette 

Sonniks, maanna aamma Isumaginninnermut Ilisimatusarfimmi ulluinnarni ingerlatsisuusoq.  Mette 

Sonniks inuiaqatigiit pillugit ilisimatusarfinni assigiinngitsuni ukiorpassuarni pisortatut 

misilittagaqarsimavoq, aamma kalaallit inuiaqatigiivinut ilisimasaqaannarani nunat assigiinngitsut 

akornanni pissutsinut annertuumik misilittagaqarpoq. Mette Sonniksip suliassaraa ilinniarfiit taakku 

pingasut akornanni ilinniartitaanikkut ilisimatusarnikkullu suleqatigiinnerup 

aallartinneqareersimasup nanginneqarnissaa, aamma inuussutissarsiutit aningaasaqarnerat pillugu 

ilinniarfittut aallartinneqartussap akuliutitilluarneqarnissaa isumannaassallugu. Ilinniarfik taanna 

Aningaasaqarnermut Aqutsinermullu Immikkoortortaqarfimmut inissinneqartussaavoq. 

Inuiaat Piorsarsimassusaanut, Oqaasilerinermut Oqaluttuarisaanermullu Ilisimatusarfimmi 

pisortanngussaaq, ph.d., Cand. Phil., Gitte Trondheim, maanna aamma Inuiaat Piorsarsimassusaanut 

Oqaluttuarisaanermullu Immikkoortortaqarfimmi ulluinnarni ingerlatsisuusoq. Gitte Trondheimip 

suliassaanut ilaapputtaaq humanismimut suliassaqarfiit suleqatigiinnerinut isumannaarinninnissaq, 



oqaatsinik ilisimatusarnerup nukittorsarneqarnissaanut isumannaarinninnissaq kiisalu 

ilisimatusarfiit allat assigalugit ilisimatusarfimmit ilisimatusaatit nalunaarutigineqartartut 

saqquminerulernissaat isumannaassallugu. 

 

Rektor Tine Pars oqaaseqarpoq: »Ilisimatusarfinni pisortanngortut aqutsinikkut suleqatiginissaat 

qilanaaraara, aamma ilinniartitsinerup ilisimatusarnerullu pitsaassusaanik ukkatarinninnissaq 

suliassaqarfiillu akornanni suleqatigiinnerup nukittorsarneqarnissaa eqqarsaatigalugu«. 

